
Петнаев Т.П., Байдаулетова Г.К., Сулейменова Д.Н., Пентаева С.

Жаңа геодезиялық аспаптардың жас мамандар дайындаудағы рөлі

Геодезия ғылымының алғашқы кезеңдерінде жер бетінде өлшеу бөлу жұмыстарында өте қарапайым және дәлдігі төмен құрал-жабдықтар қолданып келсе, соңғы кезде заман талаптарына сай фантастикалық жаңа аспаптармен технологиялар пайда болды. Әсіресе соңғы екі-үш онжылдықтар тұсында инженерлік геодезияда жаңадан шыққан оптикалық, электрондық автоматты аспаптар бірінен соң бірі өндірісте табылуда. 
Әрине, бұл жағдайда өндірістің кез келкен саласында қызмет ететін жас мамандарға өз әсерін тигізбей қоймайды. Өйткені геодезия және картография бағыттары алдында тұрған көптеген күрделі мәселелерді шешуде математика, физика,механика, астрономия, география, геоинформатика, геоматика және тағы басқа да ғылым салаларының алдыңғы ғылыми жетістіктеріне сүйене отырып, супержаңа техника мен технологиялар жасалуда. Солардің бірі ретінде геоақпараттық жүйені (ГАЖ) айтуға болады.  ГАЖ–дың негізгі болып электронды карта саналады. Мұның ерекшелігі бұрыннан белгілі мәліметтерге тұрақты түрде жаңа пайда болған барлық өзгерістерді енгізіп отыруға мүмкіндік береді. Соның нәтижесінде барлық ақпараттарға талдау жасап, електен өткізіп отыруға болады. 
ГАЖ–дың осы ерекшеліктерінің арқасында орындаушы маманға кез келген параметрлерге талдау жасап, олардың өзгерістерінің динамикасын қадағалап, реттеп отыруларына болады. Осы тұрғыдан алып қарағанда, ҚазҰУ–нің студенттерінің ГАЖ технологиясын оқып үйренуде мол мүмкіншіліктерінің бар екенін атап көрсетуге  болады. Себебі осы картография және геоинформатика кафедрасы геодезист-картограф мамандар дайындаудаарнайы жасақталған кафедра болып есептеледі. Оның айғағы ретінде кафедраның «картография және геоинформатика»  деп аталуының өзіде дәлел. 
Осы мамандықарқылы студенттер ARCVJEW, GEOCAD, MAPINFO, LJSCAD, ARCGIS, CREDO, AUTOCAD сияқты геоақпараттыҚ бағдарламалармен танысып үйренеді. 
Әрине, студенттер осы оқып үйренген білімдерін болашақта өндірісте қолдана білсе, олардың жаңаша қызмет істеріне мол мүмкіншіліктер ашылады және мұндай мамандарға сұраныста күшейеді.
Қазіргі уақытта мақтанышпен айтуға болатын ғылым мен техниканың тамаша жетістіктерінің қатарында жер бетінің кез келген нүктесінің орналасу орынын (координатасын) және биіктік айырмашылығын (өсімшені) анықтау үшін спутниктік жүйенің қолданылуы болып табылады. Аталмыш әдістің басты ерекшелігі бұрынғы координаталары белгілі тіректік тор нүктелерлінің орнына жылжымалы жер серіктерін (ЖЖС) қолданылады.
ЖЖС нің координаталарын кез келген қажетті жерде және уақытта анықтауға болады. Қазіргі кезде мұндай жүйелердің бірнеше түрлері пайда болды, солардың ішінде негізінен NAVSTAR(GPS) жиі қолданыс табуда. Осы әдістердің пайда болуы геодезиялық өлшеулердің жұмыс өнімділігін құрт өзгертті. Соның нәтижесінде осы әдістер бүгінгі күнде ең жоғарғы сұранысқа ие және осы жұмысты орындайтын мамандарға да сұраныс өте жоғары. 
Жоғарыда айтылған әдістермен қатар жер бетіндегі шағын аудандарды түсіруде, құрылыста қолданылатын теодолиттік, тахеометриялық әдістер де барлық өлшеулерді автоматты түрде орындауға мүмкіндік беретін, соңғы шыққан жоғарғы дәлдікті электронды тахеометрді айтуға болады. Бұл аспаптар қазіргі кезде Швецияда (Geotronics), Швейцарияда (Leica), Жапонияда (Nicon, Sokkia), Германияда (Карл Цейс), Рессейде (3Ta05) және тағы басқа елдерде шығарылуда. 
Әрине, бұлардың әр елде шығаруларына байланысты өздеріне тиісті спецификалық ерекшеліктері бар, сондықтан іс жүзіндегі қолданыста шамалы қиындықтарды туғызады. Бұл геодезиялық аспаптар ең жоғарғы технологиялық бағдарламалармен жабдықталған құрал болғандықтан, геодезист мамандарға әр түрлі өте қиын түсіру және бөлу жұмыстарын көмекшісіз-ақ қажетті дәлдіктермен орындауға толық мүмкіндіктер береді. Сондықтанда соңғы уақыттағы Республикамызда ірі құрылыстар тұрғызу, мұнай-газ шығару, магистральдық құбырлар, автомобиль және теміржол салу, өте күшті қарқынмен дамуда. Әрине, сондықтан осының барлығы жаңа технологиямен жабдықтап, жаңаша геодезиялық қызмет көрсетуді талап етеді. Міне осының бәрі жас болашақ мамандарды осындай ортада, жаңа құрал-жабдықтармен, технологиялармен қызмет көрсетудегі рөлі өте зор, өйткені бұлар олардықызықтырады және ынталандырады. Осындай жұмыстардыңнәтижесінде 1986 ж. Швецияда Geotectonics фирмасы әлемде бірінші болып «ақылды геодезиялық жүйе» Geodimeter System NNO  атты геодезиялық аспапты дүниеге келтірді. Бұл аспаптың дүниеге келуі өмірге жаңа геодезиялық терминдерді алып келді –«геодезиялық компьютер», «штативті компьютер», «роботтық түсірулер» және т.с.с.
Бұралмен қатар, лазерлік нивелирді, бағыттауыштарды және арақашықтың өлшегіштерді де айтуға болады. Соңғы жетістіктердің бірі ретінде инженерлік-геодезиялық ізденістер кезіндегі лазерлік сканерлеу технологиясын атап айтуға болады. Лазерлік сканерлеу технологиясы кез келген объектінің 3D өлшемдік сандықмоделін жасауға мүмкіндік береді. Ескі технологиямен салыстырғанда лазерлік сканерлеуде объектінің толық сандық моделі жасалынады және дәлдігі жоғарылайды (2-5 мм). Сонымен қатар, өлшеу кезіндегі жоғарғы жылдамдық далалық өлшеуге кететін уақытты бірнеше есе қысқартады (90%) және теодолит, тахеометрмен салыстырғанда дәлдігі әжептеуір артады. Лазерлік сканерлеу технологясының тағы бір ерекшелігі - ол бірден өлшеуге қиын объектілерге (биік ғимараттар, мұнара көпірлер және т.б.) геодезиялық өлшеулер жүргізу, күрделі технологиялық кешендерге кеңестіктік мониторинг жасау мүмкіндіктері.
Осылармен қатар, мына негізгі мәселені атап айтқан жөн. Бүгінгі күнде геодезиялық қызмет көрсетудің басты көрсеткіші жаңа аспапты қолдану ғана емес, жаңа технологияны пайдалану. Соңғы кезде көптеген елдерде жаңа аспаптарды шығарумен ғана айналысып келеді. Іс жүзінде ол аспаптардың барлығы бірдей қолданыс таба бермейді. Осыған орай жаңа аспаптарды таңдау барысында, олардың әмбебаптылығына және технологиялық жабдықталуына көп көңіл аудару керек.
Бір сөзбен қорыта айтқанда, соңғы кездегі геодезиялық аспаптармен құрал-жабдықтардың даму тенденциясы өте жоғары қарқынмен өсіп келеді. Соңғы уақытта салынып жатқан күрделі құрылыстарды жобалық, салу және пайдалану барысында геодезиялық қызмет көрсетуді жаңа технологиялармен жарақталған геодезист мамандардың орындап жүргізуін талап етеді. Осыған орай, жас мамандарды даярлайтын оқу орындарында жаңа аспаптармен технологияларды оқу үрдісіне толық енгізу, жаңа оқулықтар мен әдістемелік құралдарда жаңаша дайындау, бүгінгі күннің басты мәселелерінің бірі болып қала бермек. 

